
AMARAN! PIHAK JABATAN AGAMA ISLAM PERAK TIDAK BERTANGGUNGJAWAB
KE ATAS SEBARANG PENAMBAHAN AYAT SELAIN DARI KANDUNGAN KHUTBAH YANG DIKELUARKAN.

PENGORBANAN

MEMBUAHKAN KEMENANGAN
10 Zulhijjah 1441 / 31 Julai 2020

Muslimin Muslimat yang dirahmati Allah,

Saya berpesan kepada sidang jemaah sekalian dan juga buat diri saya sendiri,
marilah sama-sama Kkita bertagwa kepada Allah dengan sebenar-benar tagwa.
Ketahuilah bahawa sesungguhnya tidak ada sesuatu yang lebih tinggi nilainya di sisi
Allah selain daripada ketagwaan seseorang hamba kepada-Nya. Mudah-mudahan kita

beroleh kebahagian di dunia dan akhirat.

T Mem uji Allah
2 Selawat ke atas Nabi Muhammad %%

3 Pesan Tagwa

Sidang hadirin sekalian,

Dalam tahun keenam Hijrah, Rasulullah SAW telah bermimpi bahawa Baginda
dan umat Islam menunaikan umrah di Mekah. Alangkah gembiranya mereka mendapat
perkhabaran itu dan mereka pun menyangka akan dapat masuk ke Mekah pada tahun
itu. Walaubagaimanapun, akibat perjanjian Hudaibiyah yang termeterai, umat Islam
tidak dapat meneruskan hajat tersebut pada tahun itu tetapi hendaklah datang semula

pada tahun hadapannya.

Dalam surah al-Fath ayat 27, Allah menegaskan berkenaan janji-Nya bagi
memastikan Rasul-Nya dan para sahabat akan dapat menunaikan fardhu haji di Masjidil
Haram dengan keadaan tenang dan aman sebagaimana mimpi yang telah diperlihatkan

kepada Baginda :

Maksudnya : Demi sesungguhnya! Allah akan membuktikan kepada Rasul-Nya tentang
kebenaran mimpinya dengan sebenarnya. Sesungguhnya kamu pasti akan memasuki
Masjidil Haram — jika dikehendaki Allah — dalam keadaan aman dengan mencukur
kepala kamu dan menggunting sedikit rambut, sedang kamu tidak merasa takut. Maka
Allah Maha Mengetahui apa yang kamu tidak mengetahuinya. Maka la menyediakan

sebelum itu satu kemenangan yang dekat. (Surah al-Fath ayat 27)*

Muslimin Muslimat yang dirahmati Allah,

Ada masanya kita perlu bersabar dan menangguhkan sesuatu urusan yang
menurut pandangan kita amat penting, namun Allah menentukan sebaliknya. Inilah
fenomena yang kita sedang hadapi akibat wabak Covid-19 yang menyerang seluruh

dunia.

* Ayat al-Quran

Sebelum ini, kita terpaksa menangguhkan hasrat mengimarahkan masjid dan solat
Jumaat setiap minggu. Namun Kini, keduanya mula dibenarkan dengan lebih meluas

sedikit demi sedikit mengikut S.O.P yang ditetapkan.

Sebelum ini juga, ada di antara kita yang menangguhkan hari bahagia mengikat
tali perkahwinan. Kini ia juga sudah dibenarkan. Hanya bakal-bakal jemaah haji sahaja

yang terpaksa menangguhkan pemergian mereka hingga ke tahun hadapan.

Muslimin Muslimat yang dirahmati Allah,

Yakinlah bahawa segala pengorbanan kita ini pasti tidak akan dipersia-siakan.
Sebagaimana Rasulullah SAW dan para sahabat dapat melaksanakan umrah dengan
aman dan sejahtera tanpa sebarang ketakutan, kita juga akan dapat melihat hikmah
daripada sekatan-sekatan PKP yang kita lalui ini. PKP dan siri-sirinya adalah penzahiran

pengorbanan semua pihak sehingga kita layak untuk menuai hasilnya.

Jika tidak kerana pengorbanan para petugas dibarisan hadapan serta ahli keluarga
mereka, belum tentu negara beralih kepada perintah kawalan pergerakan pemulihan
(PKPP) seperti hari ini. Jika tidak kerana pengorbanan kerajaan yang menguruskan aset
kewangan negara melalui berbagai pelan, belum tentu rakyat jelata akan terus mampu
bertahan menghadapi tekanan kewangan yang amat mencengkam ini. Jika tidak kerana
pengorbanan rakyat jelata yang mematuhi peraturan PKP yang ditetapkan, mana

mungkin kita dapat mengawal wabak ini daripada terus menular.

Kesimpulannya, jika tidak kerana pengorbanan semua pihak, mana mungkin
negara kita mendapat pengiktirafan dunia sebagai antara negara terbaik dalam

memerangi wabak ini.

Firman Allah SWT dalam ayat 134 surah Ali-Imran :

Maksudnya : Orang-orang yang menafkahkan harta mereka dengan banyak dimasa
senang dan susah, dan orang-orang yang menahan kemarahan dan memaafkan

kesalahan orang. Dan Allah menyukai orang-orang yang berbuat kebaikan.®

7 Memuyji Allah
6 Selawat ke atas Nabi Muhammad %
7 Pesan Tagwa

8 Apyat al-Quran

Muslimin yang dirahmati Allah,

Bertagwalah kepada Allah dengan sebenar-benar tagwa. Sesungguhnya
berjayalah orang-orang yang bertagwa yang tetap istigamah beramal ketika senang
mahupun susah. Kita telah melalui suasana Hari Raya Aidilfitri tanpa solat berjemaah
di masjid dan surau, juga tanpa keramaian seperti kebiasaan tahun-tahun terdahulu.
Namun, kita bersyukur kerana dapat merasai kemeriahan Aidiladha dengan solat
berjemaah dan melaksanakan ibadat korban. Aidiladha tidak membawa makna tanpa

adanya pengorbanan.

Kita semakin hampir dengan kemenangan. Kes-kes jangkitan semakin
menunjukkan penurunan. Hanya sedikit lagi pengorbanan didambakan daripada seluruh
rakyat. Kita mesti hidup dengan normal baharu sebagaimana S.O.P yang telah
ditetapkan. Wabak ini mesti diperangi habis-habisan dan sebarang kecuaian disaat-saat

akhir akan menyebabkan pengorbanan semua pihak akan menjadi sia-sia.

Muslimin yang dirahmati Allah,

Marilah kita bersabar sedikit masa lagi dengan mematuhi segala perintah Ulil
Amri demi kesejahteraan bersama. Di samping kita meningkatkan kesungguhan
bermunajat, memohon ampun dan beribadah kepada Allah SWT. Tingkatkan azam
untuk terus istigamah dengan amalan soleh selama mana kita diberi kesempatan
menyedut udara Tuhan. Bacaan al-Quran kita hendaklah diteruskan tanpa menunggu
datangnya Ramadan tahun hadapan. Solat jemaah di masjid dan surau hendaklah

kembali dipelihara. Hadirilah majlis-majlis pengajian yang diadakan.

Muslimin yang dirahmati Allah,

Mimbar berpesan agar kita semua bersabar mematuhi garis panduan yang
ditetapkan oleh pihak berkuasa. Hadirlah ke masjid dalam keadaan tenang, sudah
berwuduk, membawa sejadah sendiri dan memakai pelitup muka. Setelah selesai solat,
para jemaah diminta untuk beredar dalam keadaan teratur dan jangan berhimpit-himpit
ketika keluar.

Doa Kaum Muslimin

